
AM\656132MT.doc PE 386.355v01-00

MT MT

PARLAMENT EWROPEW
2004 «

«««

«
«
«««

«
«

« 2009

Kumitat għall-Affarijiet Ekonomiċi u Monetarji

7.3.2007 PE 386.355v01-00

EMENDI 1-12

Abbozz ta’ opinjoni (PE 384.583v01-00)
Sharon Bowles
Nipprattikaw l-għarfien: Strateġija għall-innovazzjoni msejsa fuq bażi wiesgħa għall-UE
2006/2274(INI))

Emenda mressqa minn Sharon Bowles

Emenda 1
Paragrafu 2 a (ġdid)

2a. Jitlob lill-Kummissjoni biex tistabbilixxi definizzjonijiet uniformi għal termini bħal 
ma huma 'standards miftuħin' u ' liċenzji mhux diskriminattivi xierqa u raġonevoli' 
u biex tippromwovi l-użu ta' standards b'tali mod li tipproteġi redditu fuq l-
investiment raġonevoli għas-sidien tal-proprjetà intellettwali, iżda mingħajr ma 
toħloq profitti 'eċċezzjonali';

Or. en

Emenda mressqa minnHeide Rühle u Alain Lipietz

Emenda 2
Paragrafu 2 a (ġdid)

2a. Jirrimarka li s-sistema attwali ta' brevetti tirrappreżenta minaċċa għall-innovazzjoni 
għaliex ma taqdix il-bżonnijiet ta' xi oqsma ekonomiċi u għaliex żieda fl-għotja ta'  
brevetti tikkawża żieda fin-numru ta' tilwim dwar il-brevetti; għaldaqstant jitlob lill-
Kummissjoni li b'koperazzjoni ma' l-Istati Membri, tgħaqqad  grupp ta' ekonomisti 
ewlenin biex ifasslu proposti għal liġijiet Komunitarji ġodda u sostantivi dwar il-
brevetti; jitlob ukoll lill-Kummissjoni biex twettaq studju dwar l-impatt tal-

litigazzjoni tal-brevetti fuq l-SMEs;

Or. en

Emenda mressqa minn Heide Rühle u Alain Lipietz

Emenda 3
Paragrafu 2 b (ġdid)

2b. Jilqa' l-fatt li l-Kummissjoni għandha tadotta Komunikazzjoni biex tippromwovi l-
iskambju ta' l-għarfien bejn l-universitajiet u organizzazzjonijiet pubbliċi ta' riċerka  
oħra u industriji; jilqa' ukoll l-inizjattivi reċenti tal-Kummisjoni biex tippromwovi l-
''Aċċess Miftuħ'' għall-għarfien xjentifiku, li jkun immirat biex itejjeb it-tixrid 
tiegħu;

Or. en

Emenda mressqa minn Heide Rühle u Alain Lipietz

Emenda 4
Paragrafu 2 c (ġdid)

2c. Jitlob lill-Kummissjoni u l-Istati Membri biex jagħżlu standards wesgħin meta 
jikkomunikaw mal-pubbliku;

Or. en

Emenda mressqa minn Donata Gottardi

Emenda 5
Paragrafu 2 a (ġdid)

2a. Jikkunsidra li sabiex jintlaħqu l-objettivi ta' Liżbona, strateġija Ewropea għall-
innovazzjoni għandha tindirizza ruħha lejn l-għarfien u r-riċerka f'sens wiesa', bl-
inklużjoni ta' l-iżvilupp teknoloġiku, l-innovazzjoni teknika tal-prodotti, tas-servizzi 
u l-proċessi, l-innovazzjoni soċjali u l-investimenti fil-kapital uman; jisħaq fuq l-
importanza li tissaħħaħ il-preżenza tan-nisa fl-oqsma xjentifiċi u teknoloġici, billi 
jenfasizza l-kontribut li n-nisa jistgħu jagħtu fil-progress u fl-innovazzjoni ta' dawn 
l-oqsma;  

Or. it

Emenda mressqa minn Donata Gottardi

Emenda 6
Paragrafu 2 b (ġdid)

2b. Iqis indispensabbli li jiġu żviluppati netwerks għar-riċerka u l-innovazzjoni li 

jinvolvu l-università, parks xjentifiċi, negozji u s-sistema produttiva kollha bl-iskop 
li tingħata ħajja lill-politiki konkreti għall-iżvilupp teknoloġiku u soċjali; jenfasizza 
li dan it-tip ta' netwerk għall-għarfien u l-innovazzjoni jista' jkun il-metodu t-tajjeb 
biex jintlaqgħu wkoll il-bżonnijiet ta' l-intrapriżi ż-żgħar u ta' daqs medju 
organizzati f'forma ta' raggruppamenti jew distretti; 

Or. it

Emenda mressqa minn Sharon Bowles

Emenda 7
Paragrafu 3 a (ġdid)

3a. Josserva li kien it-Teżor tar-Renju Unit li kkummissjona r-Reviżjoni ta' Gowers tal-
Propjetà Intellettwali u li ekonomikament il-propjetà intellettwali qed tiżdied fl-
importanza, għall-valutazzjoni ta' l-ishma, għat-tkabbir finanzjarju, għall-
investiment intern u għall-espansjoni f'territorji ġodda;   e.s.  josserva li hija l-IP li 
tipprovdi protezzjoni għall-investiment fl-innovazzjoni, ħaġa importanti b'mod 
speċjali għall-SME's li qed iffittxu kapital ta' riskju jew intrapiżi konġunti;  josserva 
li r-riżultati tar-reviżjoni ta' Gowers jaqblu ma' dawk tal-konsultazzjoni pubblika 
estensiva dwar il-politika tal-brevetti fl-Ewropa mwettqa mid-DĠ tas-Suq Intern u s-
Servizzi tal-Kummissjoni;

Or. en

Emenda mressqa minn Sharon Bowles

Emenda 8
Paragrafu 3 b (ġdid)

3b. Waqt li josserva li l-Komunità Ewropea hija membru ta' l-Organizzazzjoni Dinjija 
tal-Kummerċ u għaldaqstant marbuta mal-ftehim WTO-TRIPS dwar aspetti Relatati 
mal-Kummerċ tad-drittijiet tal-Propjetà Intellettwali, Artikolu 27 liema jipprojbixxi 
diskriminazzjoni bejn oqsma tat-teknoloġija meta jsiru disponibbli l-brevetti għall-
invenzjonijiet;  jitlob lill-Kummissjoni biex tirrevedi l-istorja ta' l-Ewropa tar-
rekwiżiti tax-xogħol u tal-liċenzji obligatorji għall-brevetti u tanalizza jekk iċ-
ċirkustanzi li wasslu sabiex ma jibqgħux daqstant segwiti inbidlux; 

Or. en

Emenda mressqa minn Sharon Bowles

Emenda 9
Paragrafu 4

4. Jinnota li l-innovazzjoni fis-servizzi tilgħab parti kbira fl-ekonomija u li l-protezzjoni 

tas-servizzi tal-propjetà intellettwali ħafna drabi hija ristretta għal sigrieti tan-negozju, 
li tista' ma tkunx adegwata, u jfisser li ma tkoprix b'mod estensiv bħal ma hi (tħassir)
f'xi ġurisdizzjonijiet kompettitivi u tista' tkun f'kunflitt mat-trasparenza; jinnota li l-
intrapriżi ż-żgħar isibuha diffiċli u għalja li jinnegozjaw u jinfurzaw il-ftehim dwar il-
kunfidenzjalità, sitwazzjoni li tista' ttellef it-tkabbir u ż-żieda ta' kaptial ta' riskju u l-
ħolqien ta' intrapriżi konġunti; 

Or. en

Emenda mressqa minn Sharon Bowles

Emenda 10
Paragrafu 4 a (ġdid)

4a. Jitlob lill-Kummissjoni biex tinvestiga mekkaniżmi alternattivi għal soluzzjoni għat-
tilwim marbut ma' propjetà intellettwali, inkluż il-ksur tal-kunfidenzjalità, b'mod 
partikulari għall-benefiċċju ta' l-SMEs; 

Or. en

Emenda mressqa minn Donata Gottardi

Emenda 11
Paragrafu 5

5. Jenfasizza li sabiex tinkiseb l-effettività ta' l-ispejjż u jiġu stabbiliti prodotti innovattivi 
bla diffikultà, huwa importanti li tiġi eliminata l-frammentazzjoni tas-suq uniku u jiġu 
mħeġġa konċentrazzjonijiet ta' SMEs f'distretti - rekwiżit bażiku għall-iżvilupp u l-
implimentazzjoni ta' l-innovazzjoni; jemmen li l-akkwist pubbliku relatat ma' 
soluzzjonijiet innovattivi m'għandux jiġi mfixkel minn stmellija eċċessiva ta' riskju jew 
sejħiet għal offerti konċentrati purament fuq l-ispejjeż;  jinnota li soluzzjonijiet ta' l-IT 
modulari joffru opportunitajiet ikbar għan-negozji iżgħar u għall-proġetti pilota. 

Or. it

Emenda mressqa minn Donata Gottardi

Emenda 12
Paragrafu 6

6. Jinkoraġġixxi lill-Istati Membri biex jadottaw inċentivi ta' taxxa għal riċerka, 
innovazzjoni u investiment privat u jitlob lin-negozji biex jippromwovu riċerka akbar 
u innovazzjoni permezz ta' politiki ta' responsabiltà soċjali korporattiva, sabiex 
titjieb il-kwalità u l-benesseri fuq il-post tax-xogħol għall-ħaddiema kollha u biex 

jiġi mħares l-ambjent;   

Or. it


